
అంధ్రదేశం
పరిచయం

తరువాత రాబోయే చారిత్రక అధ్యయాలకు పునాదిగా అంధ్రదేశపు భౌగోళిక 
వర్ణనను ఇవ్వటమే ఈ ఉపోద్ఘాత అధ్యాయపు ప్రయోజనం. ఇందులో మన దేశ 
సంక్షిప్త స్థల సర్వేక్షణను, ప్రజలను, వారి భాషను గురించి అభివర్ణించి ఈ మొత్తాన్నీ 
చారిత్రక వాస్తవాలను సరైన స్థానంలో ఉంచటానికి ఉపయోగించుకుంటాం..

దక్కను పీఠభూమి తూర్పుభాగపు ప్రాచీన నామం అంధ్రదేశం లేక అంధ్రం; 
దక్కను ఉపరితలం బాలాఘాట్‌ పర్వత పాదం నుండి అజంతా కనుమల వరకు 
వ్యాపించిన ద్విగుణ పర్వతశ్రేణినే దేశ భాషలో మలై అంటారు; ఆధునిక వాడకంలో 
అవే తూర్పు కనుమలు; అవి సముద్రతీరం వరకు వ్యాపించి ఉన్నాయి. అంధ్ర 
భూభాగానికి పశ్చిమాన మంజీరానది, తీర్పున తూర్పు కనుమలు సరిహద్దులు. 
తూర్పు కనుమలకు సముద్ర తీరానికీ మధ్య సారవంతమైన పల్లపు భూమి ఉంది; 
గోదావరీ, కృష్ణా డెల్టాలు, వాటిలో నుండి ప్రవహించే ఇతర పెద్ద నదులు దీన్ని 
సంపద్వంతం చేస్తున్నాయి. అలా అంధ్రదేశపు భూగోళం చాలా సరళమైన 
రూపం కలిగి ఉంటుంది. అందులో ఈశాన్యం నుండి నైఋతికి సాగే సుదీర్ఘ 
పర్వతశ్రేణులున్నాయి; వాటి నడుమ అక్కడక్కడా కొంత అంతరాయం ఉంటుంది; 
దేశాన్ని రెండు భిన్న ప్రాంతాలుగా విడగొడ్తూ ఉంటాయి; అవి పశ్చిమాన ఉన్న 
పీఠభూమి ప్రాంతం, తూర్పున ఉన్న తీరభూమి.

అంధ్రదేశం నదుల భూమి; ఇందులో నదులు వాయవ్యం నుండి ఆగ్నేయంగా 
ప్రవహించి బంగాళాఖాతంలో కలుస్తాయి. వాటిల్లో ప్రముఖమైనవి ఉత్తరాన 
ప్రవహించే గోదావరి, దక్షిణాన ప్రవహించే కృష్ణానది. ఈ గొప్ప నదుల ప్రవాహం 




